
Tequitl itechpan distritación electoral ipan Mexihco tlalli 

Ipan Mexihco in tlatlacah huan in zohuameh quipehpena ica iniminvoto in aquihqueh 

quinyecanazqueh huan aquihqueh tlahtozqueh imintechpan. In nin tequitl quihtoznequi in 

tehhuan ticpiah ce democracia representativa ica yeyi tequicalmeh: in Poder Ejecutivo, in 

Poder Legislativo huan in Poder Judicial. In Poder Legislativo ce tlanechicolli canin 

tlahtoah huan quinyequiitah in leyes tlen tequitiz ipan totlaltzintli. Ompa tequitih in 

diputados huan in senadores. In diputados aquihqueh tlahtoah itechpan in altepetlacah 

huan tlahtoah ipan in Congreso de la Unión. Yehhuan quinpehpena ipan yeyi xihuitl.  

Ipan ce democracia queme in tlen ticpiah nican Mexihco, in voto tlen quitlaliah in tlatlacah 

huan in zohuameh quipia zan ce ipatih. Inic ihcon mochihuaz in totlal Mexihco 

quixehxeloah, quichihuah pamitl tlen quipia ce tlapohual tlatlacah huan zohuameh.  In nin 

pamitl itoca distritos electorales, huelitiz yez hueyi anohzo cocotetzin, in tlen monequi 

quipiazqueh mismo tlapohual tlen ompa chantih. 

In hueyi tlanahuatil itoca Constitución Política ipan Estados Unidos Mexicanos quihtoa 

tlen total quipiaz 300 distritos. Ipan ce distrito mopehpena ce diputado federal. In 

Constitución Política tlen quipiah cehcen estado quihtoa quezquimeh diputados locales 

de mayoría relativa yezqueh, ihcon queme cateh distritos electorales. 

¿Tlen ce distrito electoral? 

Ce distrito lectoral ce tlalmanal tlen mochihua inic quinxexelozqueh in tlatlacah tlen 

chantih ipan toMexihco nozo in aquihqueh chantih ipan ce entidad federativa, ihcon 

quinpehpenazqueh in diputados huan diputadas de mayoría relativa huan ihcon cehcen 

diputado tlen oquipehpenqueh tlahtoz itechpan ce tlapohual similar tlen tlatlacah huan 

zohuameh cateh.  

¿Tlen ce distritación electoral?  

Ce tequitl tlen quichihua in Instituto Nacional Electoral (INE), inic quihtoz canin tlami in 

tlalli quipia cehcen distrito elctoral ipan toheuyi tlalli Mexihco anozo ipan cehcen entidades 

federativas.  

¿Tlica quichua distritación electoral? 

Inic cualli quinxehxelozqueh in zohuameh huan tlatlacah ipan cehcen distrito electoral. 

Ihcon quitazqueh aquih tlahtzon imintechpan ipan nochi in tohueyi tlalli itoca h, huan ihcon 

cehcen voto quipiaz mismo ipatih. 

¿Tlica monequi in distritación elctoral? 

In distritación electoral monequi pampa in tlapohual tlen tlatlacah huan zohuameh 

mopatla zan niman. Cequi tlacatih, occequi momiquiliah huan occequi mochanpatlah. 

Ihcon cequi distritos huelitizqueh ocachi nozo zan cocotzin tlatlatlacah huan zohuameh. 

Ihcon yocmo nochtin in distritos electorales quipiah mismo tlapohual tlacatl huan zohuatl. 

Ye non ic monequi quiitazqueh ma ye ipan in distritos electorales ce tlapohual similar tlen 

tlatlacah huan zohuameh. 

¿Quenin mochihua in distritación? 

Inic quichihuazqueh in tequitl ipan distritos electorales monequi cehcen quipiaz ce 

tlapohual similar tlen tlatlacah huan zohuameh, monequi ihtec ce distrito mocahuaz nochi 

ce municipio, tlen itlayehualol motaz cualli, ma ce huelitiz nemiz ihtec, monequi 

quiitazqueh cox cah atlahtli huan yezqueh zan cecan in municipios canin chantih 

tocnihuan ihcon huelitizqueh quitequitiltizqueh imintequitl político. 

¿Queman mochihua huan quenin mochihua in redistritación?  

Ipan xihuitl 2016 huan 2017 in INE quichihuaz in distritación federal huan in distritación 

local ipan estados Baja California Sur, Campeche, Colima, Chiapas, Ciudad de México, 

Guanajuato, Guerrero, Jalisco, México, Michoacán, Morelos, Nuevo León, Querétaro, 

San Luis Potosí, Sonora, Tabasco huan Yucatán.  

Ipan cehcen entidad federativa mochihuazqueh tlanechicolli inic in INE quitenquixtiz in 

tequitl tlen in distritación electoral ixpan in tlanechicolmeh tlen quipiah in tocnihuan, in 

aquihqueh tlayecan in partidos políticos, in tlayecanqueh estatales huan municipales, in 

diputados locales in tlayecanqueh electorales locales huan federales huan in nochtin in 

aquihqueh quinequizqueh quicaquizqueh in nin tequitl . 

Ihcuac quichuazqueh nin tequitl canin cateh altepemeh canin chanti macehualmeh in INE 

quichihuaz ce tlahtlanuiliztli in altepemeh canin cateh macehualmeh inic quimatiz in tlen 

yehhuan quinenemiliah in quenin quintlalizqueh ipan ce distrito electoral, nohuihqui 

quihtozqueh canin mocahuaz in cabecera distrital. 

¿Aquihqueh monechicoah? 

Monechihcoah ihcuac tlanahuatia in tlayecanqueh tlen in partidos políticos, aquihqueh 

tlayecanah ipan estados huan in municipios,in diputados locales, in tlayecanqueh 

electorales locales huan federales, in altepemeh canin chantih macehualmeh huan nochi 

in aquin quinequiz quimatiz in nin tequitl. 

¿Queman mochihua huan quenin mochihua in tlahtlaniltequitl? 

Nohuihqui mochihua ce mesa informativas especializadas ihuan in tlayecanqueh tlen 

chantih altepemeh canin cateh macehualmeh tlen cate ipan non estado. Ipan nin 

tlanechicolmeh mihtoah quenin quincentlaliah in macehualmeh ihtec in distrito electorales 

huan quinmacazqueh nochi in monequi quimatizqueh inic quihtozqueh in tlen yehhuan 

quinenemiliah itechpan in tlanechicolli tlen quitenquixtiah in tlayecanqui electoral. 

Niman in aquihqueh tlahtoah itechpan in altepemeh canin chantih macehualmeh 

quititlanizqueh in tlen yehhuan quihtoah ipan in INE ica imin juntas locales huan distritales 

ipan cehcen estado. Ihcuac yomochih in tequitl tlen distritación electoral ica tlahtlaniliztli 

in altepemeh canin chantih macehualmeh, in INE quitenquixtiz in altepemeh in yancuic 

distritación electoral huan niman mochihuaz occepa nin tequitl inic quiitazqueh in 

distritación federal. 

Inic cualli mochihuaz in tlahtlaniliztli in altepemh canin chantih macehualmeh in INE 

quipalehuiz in Instituto Nacional de Lenguas indígenas (INALI) huan in Comisión Nacional 

para el Desarrollo de los Pueblos Indígenas (CDI).  

¿Aquihqueh tequitih ipan in tlahtlaniliztli tequitl? 

In altepemeh canin chantih macehualmeh itechpan in aquihqueh tlayecanah ipan ninqueh 

altepemeh.  

 !Xitlahtlani!, ica nochi totequih in tomexihco ocahi ipatih. 

!Ximonechocoh ihuan occcequi tlatlacah huan zohuameh!  


